
ТАҚРИЗ
ба автореферати диссертатсияи Алсенан Абдулҳаким Фаҳад дар мавзуи 
«Мутаммими ҷумлаи форсӣ ва мушкилоти тарҷумаи он ба забони арабӣ» 
(бар асоси романи Бузург Алавӣ «Чашмҳояш»), ки барои дарёфти дараҷаи 
илмии доктори фалсафа РЬ.И аз рӯйи ихтисоси 6В020900 - Шарқшиносӣ 
(60020901-Забони форсӣ) пешниҳод шудааст.

Таҳлилу баррасии масъалаҳои мухталифи забонӣ ба таври муқоиса дар 

забонҳои гуногун ҳамеша аҳаммияти назариву амалиро дар пай дорад. Тавассути 

чунин иқдом метавонад ҷиҳатҳои фарқкунанда ва умумиятҳои забонҳои 

муқоисашаванда дар ин замина қаробати таърихиву иҷтимоии миёни онҳо 

муқаррар карда шавад. Агар кӯшиши мазкур вобаста ба муайян кардани паҳлӯҳои 

гуногуни дастурии забонҳои хешу бегона сурат гирад, ба андешаи инҷониб, 

иқдоми муфид ва қобили дастгирӣ мебошад.

Рисолаи мавриди назар, ки аз ҷониби Алсенан А.Ф. зери унвони 

«Мутаммими ҷумлаи форсӣ ва мушкилоти тарҷумаи он ба забони арабӣ» таҳия 

гардидааст, ба яке аз масъалаҳои мубрами дастурии забонҳои форсӣ ва арабӣ 

нигаронида шудааст. Муаллиф дар мавриди мавзуи зикршуда дар пояи 

пажӯҳишҳои номукаммали дар ин самт анҷомёфта сурат гирифтааст. Аниқтараш 

бори аввал масъалаи мутаммим дар забонҳои форсӣ ва арабӣ ба риштаи таҳқиқи 

ҳамаҷониба кашида шуда, дар асоси он ҷиҳатҳои муҳимми ин масъала дар 

забонҳои муқоисашаванда нишон дода мешаванд. Диссертатсия дар доираи 

сарсухан, се боб бо фаслҳои марбут ба онҳо, хулоса ва феҳристи адабиёти илмии 

ба мавзуъ алоқаманд мураттаб гардидааст.

Боби якуми диссертатсия ҷанбаи назарӣ дошта, муаллиф, асосан, дар 

атрофи масъалаи тарҷума ва мушкилоти ба он алоқаманд, истилоҳ ва нишонаҳои 

асосии он, ҳамчунин мутаммим ва дастури забони форсӣ хеле огоҳона маълумот 

додааст. Аз қазоватҳои илмии диссертант маълум мегардад, ки мавзуи мутаммим 

ҳамчун яке аз масъалаҳои мубрами дастури забони форсӣ, аслан, баъд аз нимаи 

аввали асри XX мавриди омӯзиши ҳамаҷонибаи забоншиносони эронӣ қарор 

гирифтааст. Дар ин самт корҳои зиёде анҷом ёфта бошанд ҳам, вале муқоисаи 

масъалаи зикршуда бо забонҳои дигар, то андозае аз мадди назар дур мондааст.



Муҳтавои асосии боби дуюми рисоларо мушкилоти тарҷумаи мутаммими 

исм фаро гирифтааст. Муаллиф ба масъалаи тарҷумаи мутаммими исм аз диди 

забоншиносони эронӣ наздик шуда, таъкид месозад, ки мутаммим ба ҷумлаи сода 

хос буда, мубтадоро бо шаклҳои гуногун шарҳу эзоҳ медиҳад. Онро дар ибораҳои 
гуногуни исмиву сифатӣ, ки дар дохили ҷумла кор фармуда мешаванд, ҳамчун 

муайянкунанда эътироф мекунад. Мавқеи илмии диссертант дар рӯёрӯи 

назарияҳои пешқадами олимони соҳа дар масъалаи мутаммим ҷолиби диққат 

буда, чунин мавқеъгирӣ ҳусну қубҳи рисоларо боз ҳам афзун кардааст.

Мутаммими феъл ва мушкилоти тарҷумаи он мавзуи баҳси боби сеюми 

рисола қарор гирифтааст. Дар заминаи муқоисаи хусусиятҳои феъл дар забонҳои 

арабӣ ва форсӣ муаллиф зикр мекунад, ки феъл яке аз муҳимтарин унсурҳои 

созмонии муснад ва ҳастаи аслӣ дар сохтори ҷумлаи форсӣ ба шумор меравад. Он 

ҳамчун ҷузъи ҳатмии ҷумлаҳои содаву мураккаб дар забони форсӣ ва арабӣ 

маҳсуб ёфта, анҷоми фикр маҳз дар он ифода меёбад. Ба анвои маъноиву 

категорияҳои феъл дар забонҳои муқоисашаванда дахл намуда, диссертант таъкид 

месозад, ки мутаммими феълҳои гузаро, ногузаро, рабтӣ ва ғайра, асосан, ба 

мавқеи феъл ва алоқаи он бо исму (мубтадо) дигар аъзоҳои ҷумла алоқаманд аст.

Ҳамин тариқ, мавзуи интихобнамудаи диссертант Алсенан А.Ф. ба яке аз 

масъалаҳои мубрами шохаи наҳви забонҳои форсӣ ва арабӣ бахшида шуда, дар 

ҳамин шакли таҳқиқ комилан ба анҷом расидааст. Муаллифи рисола моҳияти 

аслии мавзуъро хуб дарк намуда, аз уҳдаи бандубасти илмии он баромадааст. Бо 

вуҷуди дастовардҳои зикршуда ҳангоми мутолиаи фишурдаи рисола баъзе 

нуқсонҳо ба назар расиданд, ки ислоҳи саривақтии онҳоро ба манфиати кор 

медонем:

1. Ба назари мо, дар фишурдаи рисола кисмати «Дараҷаи омӯзиши мавзуъ» 

хеле мухтасар оварда шудааст. Ҳол он, ки диссертант метавонист дар баробари 

нишон додани сарчашмаҳои илмии дар забонҳои форсӣ ва русӣ анҷомдодашуда 

ба баъзе аз назарияҳои илмии олимони тоҷик низ такя карда, аз онҳо ёдовар 

шавад.



2. Дар баъзе саҳифаҳои фишурда овардани ифодаҳои зайл, аз қабили 

«Диссертант ба ин бовар аст, ки ....», «аз назари диссертант...», «Пажӯҳишгар ... 

бар ин эътиқод аст, ки ...», «Ба ақидаи диссертант...» ва ғайра, ба андешаи мо 
зарурат надорад.

3. Дар фишурда натиҷаҳои ба дастомада аз таҳқиқоти илмӣ оварда 

нашудаанд. Беҳтар мебуд, агар диссертант ба таври хеле мухтасар онҳоро нишон 

медод.

Албатта, нуқсонҳои ошкоршуда ислоҳшаванда буда, ба ҳеҷ ваҷҳ қиммати 

илмии авторефератро кам намекунанд. Боиси зикр аст, ки фишурда муҳтавои 

асосии рисоларо дар бар гирифта, муаллиф тавонистааст ба ҳалли илмии мавзуъ 

даст ёбад. Бешубҳа, метавон гуфт, ки рисолаи Алсенан А.Ф. зери унвони 

«Мутаммими ҷумлаи форсӣ ва мушкилоти тарҷумаи он ба забони арабӣ» 

таҳқиқоти баанҷомрасида буда, ба талаботи Комиссияи олии аттестатсионии 

назди Президенти Ҷумҳурии Тоҷикистон барои дарёфти дараҷаи илмии доктори 

РКП татбиқ мешавад, мувофиқат мекунад ва докторант Алсенан Абдулҳаким 

Фаҳад барои дарёфти дараҷаи илмии доктори фалсафа Рй.В аз рӯйи ихтисоси 

6П020900 - Шарқшиносӣ (6П020901-Забони форсӣ) ҷавобгӯ мебошад.

